
Inuusuttut inissiaat pillugit nassuiaammik Naalakkersuisut kingusinnerpaamik
UKA2019-imi saggummiussinissaat pillugu Inatsisartuni aalajangiiffigisassatut
siunnersuut. Nassuiaammi inissianik sanaartornermi maanna suliniutaareersut
sakkussallu tassunga attuumassuteqartut, soorlu ineqarnermut tapiissutinik
nalilersuinermik imaqgarlunilu maanna ingerlannegartunit pisariaqartitsineq
naammassineqarsinnaanngippat suliniutinut tapiliussassanut kaammattuutinik
Imaqassaaq

(Inatsisartuni ilaasortaq, Mimi Karlsen, Inuit Atagatigiit)

Akissuteqaat
(Inegarnermut Attaveqaqatigiinnermullu Naalakkersuisoq)

Siullermeernegarnera

Aallarniutigalugu Naalakkersuisut sinnerlugit Inatsisartuni ilaasortag Mimi Karlsen, Inuit
Ataqgatigiinneersoq, aalajangiiffigisassatut siunnersuummik sagqummiussineranut
qutsavigaara.

Naalakkersuisut Kalaallit Nunaanni sanaartukkanik, innuttaasut pisariagartitaannut
nalegqussakkanik takorluugagareerput. Taakkununnga assersuutitut “’inissiat tamanit
atorneqarsinnaasut”, Qaqortumi Sisimiunilu sanaartorneqartut aammalu illogarfinni allani
sanaartornegartussaasut taanegarsinnaapput. Inissiat tamanit atornegarsinnaasut tassaapput
inissiat minnerusut, soorlu ilinniartunut, inuusuttunut, pensionistinut allanullu, minnerusuni
akikinnerusunilu najugagarusuttunut naleqqussakkat.

Naalakkersuisut tamanit atorneqgarsinnaasunik inissialiortiternermikkut inissianik
gaffasissumik pitsaassusilinnik, eqaatsumik ilusilersornegarsinnaasunik inituutullu
misigisimanarluartunik sanaartornissaq siunnerfigaat. Tamatuma pegatigisaanik inegarnermut
akiliutit ukiumiit ukiumut naatsorsuutigiuminartuunissaat allanngorannginnissaallu
pingaarutegarpog. Taamaattumik ingerlatsinermut aningaasartuutit
appasinnerpaatinneqgassapput, taamaalillunilu atortut sivisuumik atasinnaassallutik
pitsaasumillu pisogaliartorsinnaassallutik.

Tamatuma peqatigisaanik Naalakkersuisut ilisimatitsissutigisinnaavaat, Namminersorlutik
Ogartussat inissiaataannut attartortittakkanut pilersaarusiortogarsimammat, tassanilu ilaatigut
illogarfinni ataasiakkaani inissianik pisariagartitsineq taakkulu ukiuisa agguarsimanerat
takunegarsinnaapput.

Tamanna peqqutigalugu Naalakkersuisut siunnersuutip itigartinnegarnissaanik inassutegarput.

